
2022 beloof om weereens 'n besige
jaar te wees met beplanning wat
reeds goed op dreef is.
Lees meer hieroor op bl. 6

Matlabas Plaaswag het in die afgelope jaar, vele suksesse bereik t.o.v kriminele wat gearresteer is vir misdade wat strek van
gewapende roof tot diefstal asook gesteelde goedere wat teruggevind is. 

Hierdie suksesse word toegeskryf aan die noue samewerking wat ons met verskeie instansies het, bv. Bosveld Misdaad
Ondersoeke, Monster sekuriteit met hul 24/7 beheerkamer, SAPS en dan natuurlik ook die harde werk agter die skerms van die
Matlabas Tegniese span en die Matlabas Protospan. Die gemeenskap se paraatheid en rapportering van insidente op die
onderskeie Whatsapp en Telegramgroepe, is ook 'n groot bydraende faktor tot hierdie suksesse.

Daar is 'n definitiewe daling in misdaad in die Matlabas Plaaswag gebied, wat 'n aanduiding is van die uitwerking van die
suksesse wat reeds bereik is, maar ons wil elke Plaaswag- en- gemeenskapslid aanmoedig om steeds paraat te wees. 

Jou veiligheid begin by jouself en by jou huis. Volg die wenke wat uitgegee word om jou veiligheid te verbeter. Kyk uit vir jou
buurman, vriend en mede Plaaswag lede. Rapporteer verdagte bewegings, kyk uit vir vreemdes in u omgewing en wees
waaksaam.

.

Matlabas Custodians het besef dat daar ’n
behoefte is vir regsdekking, asook nood mediese
ontruiming. Ons het ondervind dat mediese
fondse traag is om goedkeuring te gee om
helikopter ambulanse uit te stuur. Dit neem soms
ure om goedkeuring te kry, daardie ure mag jou
of ’n geliefde se lewe kos. Ons het vêr gaan soek,
en hande gevat met Unigro Versekerings
Makelaars om aan julle die ResQ app beskikbaar
te stel. 

Hierdie pakket is beskikbaar vir ’n minimale koste
van R615 per maand per gesin van 5 en sal jou ’n
geruste hart gee dat jou. Jou gesin word beskerm
en verteenwoordig deur omvattende regsdekking
wat die volgende insluit van siviele tot kriminele
sake:

• Plaasaanvalle
• Plaasbesettings
• Ongemagtigde plaasbetreding
• Plaasarebeideronluste
• Plaasbeveiligingsdienste/patrollies
• Vee- of wilddiefstalbestryding
• Teeneise of klagtes

Jy kan ook op addisionele dienste staatmaak:
• Regsbystand met kriminele sake wat verband
hou met bostaande aangeleenthede.

• Telefoniese regsadvies deur gekwalifiseerde
prokureurs met betrekking tot eiendomsoordrag,
egskeiding en kontraktuele sake teen voordelige
tariewe.

ResQ verbind jou ook met die mediese noodspesialiste wat
dadelik sal reageer met ‘n oproep om lewensnoodsaaklike
advies te gee en om te reël vir die nodige mediese
nooddienste, onderhewig aan vliegtoestande. 

Indien jy die noodknoppie aktifeer sal die boodskap ook
aan die Protospan deurgestuur word, wat onmiddelik sal
reageer.

• 24-uur beskikbaarheid.
• Helikopterambulans ten volle toegerus met Gevorderde
 Lewensondersteuning-toerusting en geregistreer volgens
die CAA   138 Regulasies.
• Gevorderde Noodspesialis Paramedici.
• Mediese toerusting en medisyne.
• 24-uur Hulpsentrum wat die nodige nooddienste
 wegstuur, reguleer en protokol nakom.

R E S - Q  V E R S E K E R I N G S P R O D U K

R o c k e t  a i r



Die Limpopo server het tans 174 LPR/ANPR kameras met nog kamerapunte wat vir die nabye toekoms beplan word.
Die Noordwes server het tans 69 LPR/ANPR kameras. Hierdie netwerk groei ook maandeliks.

Matlabas Protection Connection gaan steeds van krag tot krag. 2021 was 'n jaar van vooruitgang, ongelooflike groei en vele
suksesse. Protection Connection staan in die episentrum van die Plaaswag en Conservation Initiative se pogings om misdaad en
wildstropings te bekamp. Protection Connection dien onder andere as ‘n vroeë waarskuwings sisteem, om geverifieerde verdagte
voertuie te identifiseer en sodoende uit ons area te hou. Met toegang tot verskeie databasisse probeer ons altyd op datum bly
met die nuutste toevoegings. Deur die tegnologie en platforms wat Protection Connection gebruik kan daar Proaktief en Reaktief
opgetree word teen verskeie misdade. 'n Hele aantal misdade is ook afgeweer en verhoed om plaas te vind in verskeie gevalle.
Protection Connection werk nou saam met Wetstoepassing onder andere SAPD. Protection Connection was betrokke ter bystand
en hulpmiddel aan SAPD onder andere by vele hoëprofiel / gewelds misdaad sake wat gelei het tot vele arrestasies.

Die stelsel lees tans meer as 5 miljoen voertuie per maand.

V O O R U I T G A N G ,  G R O E I  E N  S U K S E S

Wildstroping
Diefstal van voertuie
Jag met honde
Koper diefstal
Gewapende roof

Verdagte persoon is gestop in die Makoppa area en nagegaan. Daar is koper in sy besit gevind waarvoor hy geen
verduideliking kon gee. Die verdagte is gearresteer vir die besit van koper.
Gewapende roof/poging tot moord. 'n Persoon is geskiet en beroof te Thabazimbi area. Inligting is ingewin en opgevolg en 'n
verdagte voertuig is geïdentifiseer. Kapt. Du Plessis van Northam SAPD is in kennis gestel. Die voertuig is gestop en drie
verdagtes is gearresteer. Daar is beslag gelê op 'n vuurwapen en kontant.
Wildstroping te Makoppa area. Verdagte voertuig het weggejaag nadat die verdagtes betrap is. Northam SAPD en Verkeer het
die verdagtes probeer stop. Verdagte voertuig is agternagesit tot en by Beestekraal waarna die verdagtes aangekeer is deur
Northam / Assen SAPD, Verkeer en Beestekraal boere gemeenskap. Twee verdagtes is gearresteer en daar is beslag gelê op
die voertuig, 'n jaggeweer, ammunissie en gestroopte wild.
'n Verdagte voertuig met vals nommerplate is opgemerk in Brits. SAPD Brits en PPS het die voertuig probeer stop waarna die
verdagte voertuig weggejaag het. Die voertuig het agter in n trok vasgery waarna die verdagtes aangekeer is. Daar is beslag
gelê op vervalsde nommerplate en voertuig diefstal toerusting.
Nege gesteelde/gesoekte voertuie is oor die groter gebied teruggevind.
Daar is twee nuwe kamerapunte in die Makoppa area en een nuwe kamerapunt in die Brits area opgerig.

Insidente

Suksesse

“A community
that is engaged

and working
together, can be a
powerful force” –
Idowu Koyenikan



Aan die begin van 2021, het
Improvement Movement 'n baie
suksesvolle eerste Pakkies met Passie
skryfbehoefte projek geloods. 
Ons is ongelooflik dankbaar vir die
donasies vanuit die gemeenskap asook
die reuse skenking vanaf Office Man
Thabazimbi se Rudi en Selma, waarmee
ons 60 behoeftige  laer en hoërskool
leerlinge se skryfbehoeftes vir die jaar
kon aankoop. 'n Totale bedrag van R24
000 is aan die projek bestee.

Ons beoog om dieselfde vir die 2022
skooljaar te doen en het reeds begin
werk aan hierdie projek. Daar is
ongeveer 106 kinders op ons lys.

Indien jy 'n bydrae wil maak tot hierdie
projek, kan jy 'n betaling maak in die
volgende rekening:
Improvement Movement
Nedbank Lephalale
Branch no: 14454700
Acc. No: 1206544562
Verwysing: Naam en selfoonnommer
Stuur bewys na 0786277816

Menige kinder-en-bejaarde hart is bly gemaak hierdie jaar met Improvement
Movement se tweede jaarlikse Pakkies met Passie Kersfees projek. 

Hierdie jaar was die behoefte drie keer groter as verlede jaar en ons het nie
veel hoop gehad toe die projek vroeg November afgeskop het nie. Maar ons
wildste verwagtinge is oortref toe die gemeenskap se harte en hande en
beursies oopgegaan het om hierdie projek te ondersteun. 
Ons het altesaam vir 104 kinders en 88 bejaardes kersgeskenke aangekoop
en kon bydrae tot hul kersetes. 'n Allemintige R66 000, is op die projek
spandeer. 

Ons wil weereens elkeen bedank wat hierdie projekte, wat ons so na aan die
hart lê, ondersteun. Dankie ook aan die Hervormde kerk Vliegpoort vir die
gebruik van hul terrein vir die toedraai van die geskenke en aan elke persoon
wat kom help het met die groot toedraai. Hartlike dank aan Jacques Blaauw
van Spur vir sy bydrae tot die kerspartytjies.

Dankie ook aan die dames van SAVF Thabazimbi en Sopkombuis wat die
onbaatsugtuge werk op hul hande geneem het, om uit te reik na ons
gemeenskap se mense in nood.

M A T L A B A S  I M P R O V E M E N T  M O V E M E N T

s k r y f b e h o e f t e  p r o j e k

"Ons kan nie
almal help nie,
maar almal kan
iemand help"-

Ronald Reagan

Hierdie jaar, was ten spyte van die vele
terugslae, ook 'n jaar waarin in ons
soveel het om voor dankbaar te wees. 

Danksy die volgehoue ondersteuning
vanuit die gemeenskap, was dit vir ons
moontlik om kospakkies ter waarde van
R45 000 uit te deel. Dit sluit uit die
groente en vleis skenkings wat ons ook
ontvang het.

Baie dankie vir elkeen wat saam met
ons hierdie wa deur die drif trek.

K O S P A K K I E  P R O J E K

Pakkies met Passie
K E R S F E E S  P R O J E K



Matlabas Conservation Initiative strewe daarna om 'n daadwerklike verskil te
maak in die saak teen renosterstropery in ons omgewing. Met die
ondersteuning van Matlabas Protection Connection, Plaaswag en die Protospan
het ons talle suksesse met betrekking tot teen-renoster stropery gehad.

Ongelukkig het ons ook hele paar renosters verloor. 'n Teken dat ons meer
moet doen. Ons het dus gaan soek vir nog oplossings en nuwe tegnologie. Die
MCI bestuur het die EarthRanger konferensie in Johannesburg bygewoon, en
met vele betrokke partye skouers geskuur en bande gebou. 

Ons help renostereienaars in die Matlabas Custodians gebied met die reëlings
om die nuutste tegnologie voetbande op te sit en EarthRanger tegnologie uit te
rol. Ons het ook 'n ooreenkoms met nuwe oorplaatjie tegnologie wat middel
volgende jaar uitgerol word. 
 
Ons poog ook om, onder andere, 'n platvorm te skep waarop daar 'n oop
kommunikasie lyn kan wees tussen die renostereienaars in ons omgewing.

Eienaars wat belangstel is welkom om ons te kontak vir meer inligting.   

Matlabas Conservation Initiative glo daarin dat
renosters nie 'n individuele bate is nie, maar
dat die gemeenskap eienaarskap behoort op
te neem ten opsigte van die bewaring van
hierdie majestieuse diere. 

Ons moet eienaars bystaan in hulle
bereidwilligheid om soveel risiko te neem,
geld en tyd te bestee om die renosters vir ons
nageslagte op te pas. 

MCI beoog om nuwe tegnologie oor ons hele
area uit te rol. Ons moet dit moontlik maak vir
alle renostereienaars om hierdie tegnologie te
bekom, en daarom sal ons in die nabye
toekoms projekte loods om fondse in te samel
om dit moontlik te maak.    

Indien daar enige van julle is wat graag 'n
finansiële bydrae sal wil maak om ons
renosters te help oppas vind asb hierby die
rekening besonderhede:

Matlabas Custodians
Nedbank Lephalale
Tak: 144547
Rek: 1183157592
Verwysing: MCI + Naam en selfoonnommer

"One can
measure the

greatness and
moral progress
of a nation by
looking at how

it treats its
animals" -
Mahatma
Ghandi

M A T L A B A S  C O N S E R V A T I O N  I N I T I A T I V E

W A A R M E E  W A S  O N S  B E S I G



 En die engel sê
vir hulle:

Moenie vrees
nie, want kyk,

ek bring julle 'n
goeie tyding

van groot
blydskap wat

vir die hele volk
sal wees,

 dat vir julle
vandag in die

stad van
Dawid, gebore

is die
Saligmaker wat

Christus die
Here is - 

Lukas 2:10&11 



2021 was vir baie van ons 'n jaar van hartseer en verlies. Ons het
baie geliefdes, vriende en familie, aan die dood afgestaan.
Ekonomies het dit ook nie goed gegaan nie, met vele uitdagings. 

Maar die Here het ons geseën met 'n gemeenskap wat omgee
en saamstaan as die nood druk. Stadig maar seker, staan ons
weer op, met nuwe moed en nuwe krag om die toekoms met
geloof en volharding in te gaan.

Dit is ons wense dat u almal 'n besondere Geseënde en veilige 
 Kersfees sal ervaar en dat die nuwe jaar vir u vrede en
voorspoed sal inhou.

Matlabas Bestuurspan -groete

K E R S  B O O D S K A P

MIM - Pakkies met Passie
Skryfbehoefte projek.
MPW - Jagpakket veiling.
MCI - Fondsinsameling &
bewusmakings projekte
Noodhulp - Mans en dames.
Verdere opleiding vir die
Protospan

Hou gerus die Whatsapp en
Telegram groepe, asook ons
Facebook-blad dop, vir meer
oor die volgende projekte wat
beplan word vir 2022.

Geseënde   

& Voorspoedige

2022

Kersfees 


